
AR LÈIRSINN: Tha Alba na àite far a bheil luach air a chur air cultar, is a far a bheil e air a dhìon agus air a neartachadh. Tha cultar air fhilleadh a-steach don bheatha làitheil, agus tha e a’ cumadh agus air a chumadh leis a’ chomann-shòisealta, agus tha fèin-eòlas aig a h-uile duine air a chomasan cruth-atharrachail. Tha dualchas cultarail beairteach agus cruthachalachd na h-Alba san latha an-diugh air a bhrosnachadh le daoine agus leis an àite, a’ toirt spionnadh do gach coimhearsnachd agus tha cliù aige air feadh an t-saoghail







Prionnsabalan Stiùiridh
· Tha luach air a chur air cultar ann an Alba air a shon fhèin
· Tha cultar saor airson a bhith brosnachail agus dùbhlanach 
· Tha cultar aig teis-mheadhan sunnd agus beairteas na h-Alba san àm ri teachd – aig ìre chultarail, shòisealta, eaconamach agus àrainneachdail
· Tha còir aig a h-uile duine a bhith a’ dol an sàs gu saor-thoileach ann am beatha chultarail na coimhearsnachd, gus tlachd fhaighinn às na h-ealainean agus gus co-roinn ann an adhartas saidheansail agus anns na buannachdan an cois sin. (Alt 27, Gairm Coitcheann air Còraichean Daonna)
· Tha sinn a’ comharrachadh iomadachd agus sàr-mhaitheas chultaran ann an Alba agus luach iomlaid fhosgailte dhan t-saoghal mhòr
· Tha àite – coimhearsnachd, sealladh-tìre, cànan agus cruinn-eòlas – cudromach agus tha e a’ sealltainn cruthachalachd an àm a dh’fhalbh agus a’ toirt brosnachadh do thaisbeanadh cultarail san latha an-diugh.
A’ TOIRT CUMHACHD TRO CHULTAR
A’ comharrachadh cultar mar phàirt de gach coimhearsnachd; deatamach do ar beathannan agus ar sunnd.
Amasan:
· Leantainn ri cultar sgoinneil na h-Alba a chomharrachadh
· Leudachadh a thoirt air mar a thathar a’ sealltainn air cultar gus cùisean làitheil, ùra, stèidhte agus nas fhoirmeile a ghabhail a-steach
· Barrachd chothroman 
a thoirt do dhaoine a dhol an sàs ann an cultar trom beatha 
· Aithne a thoirt do chultaran ionadail gach coimhearsnachd ann 
a bhith a’ cruthachadh faireachdainn de shuidheachadh, dearbh-aithne agus misneachd air leth.


A’  TOIRT CRUTH-ATHARRACHADH TRO CHULTAR
A’ dearbhadh  gu bheil cultar aig teis-mheadhan sunnd na h-Alba agus beairteas cultarail, sòisealta, eaconamach agus àrainneachdail.
Amasan:
· Cuir cultar aig teis-mheadhan gach raon poileasaidh, a’ gabhail 
a-steach: slàinte agus sunnd, eaconamaidh, foghlam, a’ lùghdachadh neo-ionnanachd agus 
a’ cruthachadh àm ri teachd a tha nas uaine agus nas innleachdaile 
· Na cothroman a leasachadh do chultar mar rud cruth-atharrachail anns a’ chomann-shòisealta.





A’ NEARTACHADH CULTAR
A’ cumail agus a’ neartachadh cultar gus an soirbhich e agus gus an atharraich e mar fhòrsa iomadachail, adhartach anns a’ chomann-shòisealta, thar Alba gu lèir.
Amasan:
· Leasaich na suidheachaidhean agus na sgilean gus an soirbhich 
le cultar, gus a bheil e a’ faighinn cùram, air a dhìon agus air a chruthachadh airson tlachd agus beairteas gach ginealach a th’ ann agus a tha ri teachd. 
· Luach, earbsa agus taic a chur ri daoine cruthachail – airson na tha iad a’ cur ris a’ chomann-shòisealta agus an eaconamaidh ann an dòigh gun choimeas
· Brosnaich barrachd fosgailteachd agus iomadachd chultaran gus riochdachadh mar a tha Alba san 21mh linn air atharrachadh
· Brosnaich co-obrachadh eadar-nàiseanta agus tog air cliù na h-Alba airson sàr-mhaitheas cultair.
















MIANNAN:

3



1.	An Lèirsinn airson Alba 


Tha Alba na àite far a bheil luach air a chur air cultar, is far a bheil e air a dhìon agus air a neartachadh. Tha cultar air fhilleadh a-steach don bheatha làitheil, agus tha e a’ cumadh agus air a chumadh leis a’ chomann-shòisealta, agus tha fèin-eòlas aig a h-uile duine air a chomasan cruth-atharrachail. Tha dualchas cultarail beairteach agus cruthachalachd na h-Alba san latha an-diugh air a bhrosnachadh le daoine agus leis an àite, a’ toirt spionnadh do gach coimhearsnachd agus tha cliù aige air feadh an t-saoghail.

An Còmhradh Cultarail Nàiseanta 
’S e seo a’ chiad ro-innleachd cultarail airson Alba ann an còrr air deich bliadhna. Tha 
an ro-innleachd a’ tarraing air cuspairean a chaidh a thogail le daoine air feadh Alba a ghabh pàirt ann an còmhradh cultarail nàiseanta a thòisich ann an 2017 agus a lean 
air adhart gu co-chonaltradh poblach ann an 2018. Tha e a’ cur an cèill sealladh iom-obrachail airson cultar agus airson prionnsabalan stiùiridh, miannan agus amasan 
a leigeas leis cumail air a’ soirbheachadh, ag atharrachadh agus a chuidicheas gus cumhachd cruth-atharrachail a bhrosnachadh anns a’ chomann-shòisealta.

’S e tha ann an Ro-innleachd Cultarail airson Alba ach ro-innleachd fharsaing agus tha 
e a’ dol a rèir ro-innleachdan a tha ann cheana airson àrainn eachdraidheil, taighean-tasgaidh agus gailearaidhean agus leabharlannan na h-Alba.

Lèirsinn airson cultar ann an Alba
Feumaidh luach a bhith air a chur air cultar sa chiad dol a-mach air a shon fhèin. Tha e aig teis-meadhan cò sinn agus mar a bu mhiann leinn a bhith. ’S e neart na h-Alba a tha ann, agus tha e ann ann am pailteas.

Thar na h-Alba, tha na chuir ginealachan a dh’fhalbh ri cultar ri fhaicinn agus ri chluinntinn agus gar brosnachadh, bho na seallaidhean-tìre anns na coimhearsnachdan dùthchail as lugha chun nam bailtean-mòra as motha a th’ againn. Bidh gnìomhan cultarail gan cumail thar na dùthcha gach latha agus air an cur an cèill ann an iomadach dòigh bho ghnìomhan stèidhte agus neo-fhoirmeil, gu feadhainn a tha a’ tighinn am bàrr agus feadhainn a tha a’ tighinn bho ìre an t-sluaigh.

Bu chòir do chultar a bhith saor gus ceistean a thogail agus gus brosnachadh, a bhith neo-eisimeileach agus gus fèin-dreachadh a bhrosnachadh. Tha a bhith a’ neartachadh cultar agus a’ leigeil leis soirbheachadh na phàirt deatamach agus cumhachdach den chomann-shòisealta.

Tha sinn ag aithneachadh na buannachd gun shamhail a tha cultar a’ cur ris 
a’ chomann-shòisealta agus am pàirt luachmhor a tha aig luchd-ealain, dealbhadairean, luchd-obrach cruthachail, riochdairean agus buidhnean gnothachais agus cultarail. 
Tha sinn a’ cur luach air na sgilean sònraichte, san eòlas agus san ealantas a tha aig 
an roinn dualchais againn a tha aithnichte aig ìre chruinneil.

Bidh eòlasan cultarail a’ brosnachadh ion-ghabhalachd, cruthachalachd agus tuigse. 
Bu chòir an cothrom a bhith aig a h-uile duine a dhol an sàs ann, a bhith a’ leasachadh agus a’ faighinn tlachd à cultar, a bhios an uair sin, a’ cuideachadh dhaoine fa-leth agus coimhearsnachdan ann an Alba gus soirbheachadh.
Tha a bhith a’ dol an sàs ann an cultar a’ toirt buaidh mhòr air sunnd agus tha e a’ toirt iomadh buannachd eile cuideachd. Bu chòir dha a bhith aig teis-mheadhan mar a tha sinn a’ faicinn nan cothroman cruth-atharrachail do dhaoine fa-leth, do choimhearsnachdan, dhan eaconamaidh, do ghnothachasan agus dhan chomann-shòisealta.

Tha an lèirsinn seo airson cultar ann an Alba air a stèidheachadh air sreath  de mhiannan agus de dh’amasan. Tha e a’ cur an cèill nam prìomhachasan airson gnìomhan a bheir buaidh air na dòighean anns am bi cultar a’ faighinn taic ann an Alba anns na bliadhnaichean ri thighinn.

Prionnsabalan stìùiridh
Tha mar a tha dùthaich a’ cur luach anns an iomadh cultar agus dualchas a tha aice, 
a luchd-ealain, a daoine cruthachail agus a coimhearsnachdan na shealladh air na luachan agus na prionnsabalan aice ann an dòigh nas fharsainge. Tha na luachan agus na beachdan a tha air an cur an cèill le daoine tron leasachadh den ro-innleachd seo daonnan a’ toirt aithne dhan luach agus dhan ruigsinneachd aig cultar, a tha air a riochdachadh anns na prionnsabalan gu h-ìseal:

Prionnsabalan
· Tha luach air a chur air cultar ann an Alba air a shon fhèin
· Tha cultar saor airson a bhith brosnachail agus dùbhlanach 
· Tha cultar aig teis-mheadhan sunnd agus beairteas na h-Alba san àm ri teachd – aig ìre chultarail, shòisealta, eaconamach agus àrainneachdail
· Tha sinn a’ comharrachadh iomadachd agus sàr-mhaitheas chultaran ann an Alba agus luach iomlaid fhosgailte dhan t-saoghal mhòr
· Tha còir aig a h-uile duine a bhith a’ dol an sàs gu saor-thoileach ann am beatha chultarail na coimhearsnachd, gus tlachd fhaighinn às na h-ealainean agus gus 
co-roinn ann an adhartas saidheansail agus anns na buannachdan an cois sin. 
(Alt 27, Gairm Coitcheann air Còraichean Daonna)
· Tha àite – coimhearsnachd, sealladh-tìre, cànan agus cruinn-eòlas – cudromach agus tha e a’ sealltainn cruthachalas an àm a dh’fhalbh agus a’ toirt brosnachadh do thaisbeanadh cultarail san latha an-diugh.


Buil nàiseanta airson cultar
Tha gu bheil buil nàiseanta gu sònraichte airson cultar ann am Frèam-obrach Taisbeanadh Nàiseanta anns an ùrachadh aige ann an 2018 ag àrdachadh pròifil ro-innleachdail a’ chultair thar riaghaltas nàiseanta agus ionadail, a’ daingneachadh dealas Mhinistearan na h-Alba do chultar agus tha e a’ brosnachadh aire air gnìomhan thar raon a’ chultair gus cur ri builean cultair agus ri mòran dhe na builean eile far a bheil rud aig cultar ri chur riutha.

Buil Nàiseanta airson Cultar

Tha sinn cruthachail agus tha na cultaran neartmhor agus iomadachail againn air an cur an cèill agus tha tlachd air fhaighinn asta san fharsaingeachd 





2.	Miann 1: A’ neartachadh cultar
A’ cumail agus a’ neartachadh cultar gus an soirbhich e agus gus an atharraich e mar fhòrsa iomadachail, adhartach anns a’ chomann-shòisealta, thar Alba gu lèir.



Gus seo a dhèanamh nì sinn na leanas:

Ar n-amasan:
· Leasaich na suidheachaidhean agus na sgilean gus an soirbhich le cultar, gus a bheil e a’ faighinn cùram, air a dhìon agus air a chruthachadh airson tlachd agus beairteas gach ginealach a th’ ann agus a tha ri teachd. 
· Luach, earbsa agus taic a chur ri daoine cruthachail – airson na tha iad a’ cur ris 
a’ chomann-shòisealta agus an eaconamaidh ann an dòigh gun choimeas
· Brosnaich barrachd fosgailteachd agus iomadachd chultaran gus riochdachadh mar a tha Alba san 21mh linn air atharrachadh
· Brosnaich co-obrachadh eadar-nàiseanta agus tog air cliù na h-Alba airson sàr-mhaitheas cultarail.

· Beachdaichear air dòighean gus taic a chur ri luchd-obrach cultarail a’ gabhail a-steach prògram ùr Arts Alive agus le bhith a’ coiteachadh airson dòighean obrach cothromach agus tuarastal bith-beò do luchd-obrach cultarail agus cruthachail
· Dèanar sgrùdadh inbhe air luchd-obrach cultarail agus leasachadh ceannais ann an Alba, air a stiùireadh le Alba Chruthachail
· Cumar air obrachadh gus roinn a’ chultair agus an dualchais a dhèanamh mar phàirt de Alba mar Dhùthaich Obrach Chothromach ro 20255, a’ coimhead air 
a’ bhuaidh a dh’fhaodadh a bhith aig riaghailtean Obair Chothromach air sgeamaichean tabhartais buntainneach
· Obraichear ann an com-pàirteachas gus àrdachadh a thoirt air iomadachd anns an roinn, a’ co-roinn dhòighean-obrach ùra agus còdan giùlain a nì cinnteach gu bheil leasachadh sgilean agus ballrachd bùird le iomadachd aig an cridhe, a’ gabhail a-steach a bhith a’ cuideachadh iomadachd fastaidheachd le bhith a’ cur an sàs maoineachadh iomchaidh do bhuill air bùird bhuidhnean poblach ann an raon a’ chultair agus an dualchais
· Obraichear le ar com-pàirtichean gus an lèirsinn agus na prìomhachasan a tha anns an Aithris Poileasaidh airson nan Gnìomhachasan Cruthachail6  a thoirt gu buil.
· Cuirear taic ri Gailearaidhean Nàiseanta na h-Alba gus togail air a’ phrògram Sgilean airson Soirbheachas7 aca le bhith a’ leasachadh dhòighean-obrach san 
àm ri teachd gus sgilean iomadachadh agus a bhith a’ fosgladh chothroman air farsaingeachd nas motha de dhreuchdan ann an cultar thar an raoin
· Cumar air obrachadh ann an com-pàirteachas le buidhnean nàiseanta cultarail agus dualchais a thaobh taic do dhaoine cruthachail, pròifil eadar-nàiseanta na h-Alba 
a’ gabhail a-steach cuairtean eadar-nàiseanta agus taisbeanaidhean aig fèisean le Companaidhean Taisbeanaidh Nàiseanta air a thaiceadh le Maoin Cuairtean Eadar-nàiseanta agus iasadan eadar-nàiseanta le agus bho Cho-chruinneachaidhean Nàiseanta
· Cumar air cuideam a chur air Riaghaltas na RA gus atharrachaidhean a tha a 
dhìth air in-imrich, malairt agus cothroman gluasaid anns an fharsaingeachd dhan roinn chultarail gus dèanamh cinnteach gun urrainn do dh’Alba obair gu 
h-èifeachdach mar cheannard cultarail agus cruthachail aig ìre chruinneil
· Obraichear le Alba Chruthachail agus an lìonra de dh’oifisean Riaghaltas na h-Alba taobh a-muigh Alba gus cothroman a thoirt don roinn chultarail le bhith ag obair le daoine buntainneach gus brosnachadh a thoirt air iomlaidean cultarail eadar-nàiseanta agus air co-obrachadh, a’ toirt am follais Alba mar dhùthaich adhartach, tùsaireach agus cruthachail
· Stèidhichear Com-pàirteachas Nàiseanta gus obrachadh còmhla ri daoine fa-leth agus le buidhnean thar roinn a’ chultair agus ann an roinnean eile gus an còmhradh cultarail nàiseanta a chumail a’ dol – a’ comharrachadh chothroman agus rèiteachaidhean, a’ toirt comhairle do Mhinistearan agus a’ togail air an ro-innleachd seo agus air an rannsachadh ann an 2019 aig Comataidh Pàrlamaid na h-Alba air Cultar, Turasachd, An Roinn Eòrpa agus Cùisean Taobh a-Muigh air na tha ri teachd a thaobh maoineachadh dha na h-ealainean ann an Alba.

Taic Riaghaltas na h-Alba airson cultar
Tha Riaghaltas na h-Alba a’ creidsinn ann an luach cultair air a shon fhèin agus tha dealas againn airson a bhith a’ cumail taic ris. Tha sinn ag aithneachadh na buaidh cruth-atharrachail a dh’fhaodas a bhith aig cultar air daoine fa-leth agus air coimhearsnachdan, agus tha sinn a’ comharrachadh sàr-mhaitheas cultarail na h-Alba 
a’ gabhail a-steach obair nan còig Companaidhean Taisbeanaidh Nàiseanta againn: Theatar Nàiseanta na h-Alba, Orcastra Nàiseanta Rìoghail na h-Alba, Ballet na h-Alba, Orcastra Seòmair h-Alba agus Opara na h-Alba. Tha a h-uile gin dhe na companaidhean sin a’ dearbhadh sàr-mhaitheas aig ìre chruinneil agus a’ toirt cothrom inntrigidh dha na h-ealainean fa-leth aca fad is farsaing air feadh na dùthcha. Tro chuairtean eadar-nàiseanta agus tro chom-pàirteachasan coimhearsnachd aig ìre nàiseanta agus tro phrògraman còm-pàirteachaidh, bidh iad a’ roinn an sàr-mhaitheas leis an luchd-èisteachd as fharsainge. Cumaidh maoineachadh poblach airson cultar air a bhith na phàirt cudromach agus leanaidh sinn oirnn a bhith a’ stèidheachadh bhuidseatan agus air maoineachadh a sgaoileadh ann an taic ri amasan agus miannan a tha air an cur an cèill anns an ro-innleachd seo.

Tha an ròl againne a’ dol nas fhaide na dìreach taic ionmhasail. Cuiridh sinn taic ris na buidhnean cultarail againn agus ri fèisean na h-Alba, agus brosnaichidh sinn luach 
a’ chultair ann a bhith a’ cur cruth air comann sòisealta nas beairtiche do dhaoine fa-leth agus do choimhearsnachdan thar Alba.


3.	Miann 2: A’ cruth-atharrachadh tro chultar

A’ dearbhadh  gu bheil cultar aig teis-mheadhan sunnd na h-Alba agus beairteas cultarail, sòisealta, eaconamach agus àrainneachdail.

Gus seo a dhèanamh nì sinn na leanas:
· Stèidhichear Com-pàirteachas Nàiseanta airson Cultar ùr gus an còmhradh nàiseanta air cultar a chumail a’ dol agus gus comhairle a thoirt do Mhinistearan na h-Alba air cùisean a tha a’ toirt agus a’ faighinn buaidh bho chultar ann an Alba
· Stèidhichear buidheann tomhas atharrachadh gus fiosrachadh a thoirt air an adhartas gu ruige buil nàiseanta airson cultar agus lìbhrigeadh ro-innleachd cultair nàiseanta
· Co-obraichear gus cumhachd cruth-atharrachail cultair a thoirt gu buil ann a bhith 
a’ coileanadh raon farsaing de bhuilean poileasaidh a’ gabhail a-steach leasachadh air:
· Meanbh-phoileasaidhean thar-riaghaltais a bhios a’ stèidheachadh  cultar aig teis-mheadhan cruthachadh poileasaidh 
· Com-pàirteachasan le buidhnean riaghaltais eile agus le buidhnean poblach gus taic a chur ri fàs eaconamach
· Taic a chur ri Ealainean Cultar Slàinte agus Sunnd na h-Alba gus cuideachadh le leudachadh agus leasachadh
· Obrachadh gus na prionnsabalan aig Alt 31 de Chunnradh nan Nàiseanan Aonaichte air Còraichean Chloinne (UNCRC) a stèidheachadh thar raon farsaing de ghnìomhan cultarail a tha air am maoineachadh gu poblach
· Obrachadh le Alba Chruthachail agus le Foghlam Alba gus cuideachadh ann a bhith a’ leasachadh eòlasan cultarail do luchd-ionnsachaidh de gach aois 
· Leantainn air adhart ag obrachadh ann an com-pàirteachas le Alba Chruthachail agus le Engage Alba gus na cleachdaidhean obrach as fheàrr agus na bacaidhean a chomharrachadh, a’ leasachadh dhòighean ùra gus sgoiltean, tidsearan agus sgoilearan a chuideachadh gus a dhol an sàs ann an dòigh nas misneachaile le ealain-lèirsinneach agus dealbhadh nas co-aimsireile

Ar n-amasan: 
· Cuir cultar aig teis-meadhan gach raon poileasaidh, a’ gabhail a-steach: slàinte agus sunnd, eaconamaidh, foghlam, a’ lùghdachadh neo-ionnanachd agus a’ cruthachadh àm ri teachd a tha nas uaine agus nas ùr-ghnàthasaiche 
· Na cothroman a leasachadh dochultar mar rud cruth-atharrachail thar a’ chomainn-shòisealta.



· A’ cumail air obrachadh le Alba Chruthachail agus le Buidheann Comhairleachaidh Ealainean Òigridh na h-Alba gus dèanamh cinnteach gum bi guthan chloinne agus dhaoine òga air an cluinntinn agus gu bheil iad an sàs ann a bhith a’ dèanamh cho-dhùnaidhean chultarail
· Dòighean gus dèanamh cinnteach gu bheil obair thùsaireach Àrainneachd Eachdraidheil na h-Alba air atharrachadh sa ghnàth-shìde air a bhrosnachadh gu farsaing  gus a bheil sinn uile a’ tuigsinn mar as urrainn dhuinn smachd a chumail air a’ bhuaidh air ar togalaichean eachdraidheil
· Dòighean air sealltainn mar a thèid aig dualchas agus cultar cruth-atharrachadh a thoirt air dòigh smaoineachaidh an t-sluaigh gus atharrachadh gu bhith na chomann-sòisealta agus na eaconamaidh ‘net zero’ ann a bhith 
a’ dèiligeadh le staing na gnàth-shìde
· Taic a chur ri gnìomhan a tha a’ cur aire air builean nàiseanta ùra do chultar tron chom-pàirteachas nàiseanta agus tron bhuidheann tomhas atharrachadh

Làn chumhachd chruth-atharrachail cultair a thoirt gu buil

Tha na prionnsabalan stiùiridh a tha air an cur an cèill anns an ro-innleachd seo a’ toirt am follais gu bheil luach air a chur air cultar ann an Alba agus gu bheil e aig teis-mheadhan sunnd agus beairteas na h-Alba san àm ri teachd – àrainneachdail, cultarail, sòisealta agus eaconamach.

Chan eil na làn chomasan aig cultar gus cruth-atharrachadh a thoirt air beatha dhaoine fa-leth agus air coimhearsnachdan cho math ri bhith a’ cur ri sunnd san fharsaingeachd aig an dùthaich air a bhith air a thoirt gu buil fhathast. Tha feum air ceanglaichean nas fheàrr a stèidheachadh eadar cultar agus raointean leithid slàinte, foghlam, turasachd, cumhachd, leasachadh coimhearsnachd, dàimhean eadar-nàiseanta agus an eaconamaidh. Tha ceangalaichean eadar poileasaidhean agus dòighean-obrach riaghaltasan nàiseanta agus ionadail agus leis an roinn phrìobhaidich deatamach ma tha cultar a’ dol a chluich ròl adhartach a tha fianais air dearbhadh as urrainn dha a dhèanamh. 

Tha a bhith cruthachail agus a bhith a’ faighinn tlachd à cultar na dhòigh air cruth-atharrachadh a thoirt air daoine fa-leth agus air a’ chomann-shòisealta. Tha an ro-innleachd seo a’ cur ris an leasachadh de thuigse agus luach nas coitcheann air an luach agus a’ bhuaidh aig cultar gus dèanamh cinnteach gu bheil e a’ faighinn taic nas fheàrr air feadh Alba.


4.	Miann 3: 1.	A’ cumhachdachadh tro chultar
A’ comharrachadh cultar mar phàirt de gach coimhearsnachd; deatamach do ar beathannan agus ar sunnd.



SeSealladh farsaing de chultar
Bidh daoine a’ dol an sàs ann an cultar ann am farsaingeachd mhòr de dhòighean: foirmeil agus neo-fhoirmeil, eachdraidheil; traidiseanta agus a’ fàs, agus ’s ann gu tric tro chultar a bhios cultar agus lìonraidhean sòisealta agus dàimhean air an cruthachadh. Do mhòran dhaoine ann an Alba, tha cultar na phàirt fèin-dhearbhte de bheatha làitheil agus gu tric ’s ann tro chultar agus tro dhualchas ionadail agus coimhearsnachdail as urrainn dha na cruth-atharrachaidhean as motha tachairt.Gus seo a dhèanamh nì sinn na leanas:
· Obraichear le Alba Chruthachail gu taic ùghdarrasan ionadail airson cultar a chlàradh agus gus modailean a rannsachadhairson an ama ri teachd de cho-obrachadh eadar buidhnean nàiseanta agus ionadail 
· Cuirear air bhog prògram Coimhearsnachdan Cruthachail ann an com-pàirteachas le Alba Bhrosnachail agus le taic bho Alba Chruthachail – iomairt ùr gus taic a chur ri daoine fa-leth agus ri coimhearsnachdan gus leasachadh a bharrachd a thoirt air na gnìomhan cultarail aca fhèin 
· Obraichear ann an com-pàirteachas le urrasan cultarail agus le ùghdarrasan ionadail, a’ gabhail a-steach lìonraidhean ionadail Com-pàirteachasan Planadh Coimhearsnachd agus CoSLA gus builean ionadail a thoirt gu buil air feadh Alba
· Obraichear le Ceannardan Cultair bho riaghaltasan ionadail agus bho urrasan cultair a’ gabhail a-steach a bhith a’ stèidheachadh co-choinneamh de cheannardan ealain agus cultair
· Obraichear le buidhnean nàiseanta gus an cuideachadh ann a bhith a’ planadh an gnìomhan coimhearsnachd gus dèanamh cinnteach gu bheil iad a’ coileanadh an ruigsinneachd as fharsainge air feadh Alba.
Ar n-amasan:
· Leantainn ri cultar sgoinneil na h-Alba a chomharrachadh
· Leudachadh a thoirt air mar a thathar a’ sealltainn air cultar gus cùisean làitheil, ùra, stèidhte agus nas fhoirmeile a ghabhail a-steach
· Barrachd chothroman a thoirt do dhaoine a dhol an sàs ann an cultar trom beatha 
· Aithne a thoirt do chultaran ionadail gach coimhearsnachd ann a bhith 
a’ cruthachadh faireachdainn de shuidheachadh, dearbh-aithne agus misneachd 
air leth.


Ruigsinneachd, com-pàirteachas agus ionnanachd 
Faodaidh cultar leasachadh a thoirt air na cothroman beatha aig gach duine, aig gach ìre dhen bheatha, ann an Alba agus tha e na dhòigh chudromach gus lùghdachadh 
a thoirt air bochdainn agus air buaidh na bochdainn. Ach, chan eil a h-uile duine comasach air buannachd fhaighinn às le ionnanachd agus feumar barrachd a dhèanamh gus taic a chur ri ionnanachd chothroman a thaobh ruigsinneachd, com-pàirteachas agus leasachadh dreuchd ann an roinnean cultair agus cruthachalas.
Tha sinn a’ cur taic ri co-ionnanachd chothroman do dhaoine thar Alba gus beatha chultarail a leantainn anns an dòigh a thaghas iad le gach pàirt de dhol an sàs chultarail – foirmeil agus neo-fhoirmeil – fosgailte dhaibh a dh’aindeoin aois, cùl-fhiosrachadh sòisio-eaconamach, gnè, , cinnidheachd, cinneadh, cànan, ciorram no gnèitheachd. Tha fhios againn gum faod bochdainn, a bhith a’ fàs nas sine, slàinte, neo-ionnanachd, conaltradh agus ciorramachd buaidh a thoirt air comas dhaoine fa-leth agus air coimhearsnachdan gus a dhol an sàs ann agus ruigsinneachd fhaighinn air cultar agus feumaidh a bhith a’ dèiligeadh ri sin a bhith na phrìomhachas do roinn a’ chultair ann an Alba.

Riaghaltas na h-Alba

